
「 唔 可 以 因 為 份 糧 永 續 參

選。」61歲嘅工黨「難民之父」

張超雄講明下屆立法會唔會再參選，本來應該都

只係佢個人嘅事，但係佢呢句似乎就寸親年紀仲

大過佢、但喺行動上反映出想「永續參選」嘅街

工白頭忠（梁耀忠）同社民連長毛（梁國雄）。

網上班花生友寸爆「雙梁」死霸爛霸就梗㗎啦，

但就連「自己友」學者都擰晒頭，不滿反對派有

人胸襟狹隘、目光短淺兼戀棧席位，呢堆花生都

咪話唔精彩！ ■香港文匯報記者 何西

張超雄話唔玩永續
寸白頭忠長毛戀棧

無良炒人並唔係街工獨有權利，繼白頭忠
（梁耀忠）被街工中人指證佢為咗「永續參
選」而解僱「勞工組」3個幹事，以保留資源

後，近日亦有「花生台」前員工「Kwan Buch Pearce」自爆，自
從社民連長毛（梁國雄）被DQ後，自己就即刻俾廢陶（成立
「花生台」的陶君行）炒，「拎我份糧去養毛哥」，連自己啱啱
經歷完屋企火燭同婚變都冇情講。益友「陳興旺」亦留言話︰
「唔怪之梁耀忠無理抄（炒）人，毛仔又唔出聲，原來大家都係
一擔擔！」
一眾反對派自從被DQ後，籌款籌到同乞錢都冇分別，但似乎

連市民嘅捐款都唔夠使，其中長毛就唯有靠廢陶炒人去養啦。
「花生台」前員工、被人稱為「阿水」嘅「Kwan Buch Pearce」
近日就喺facebook上大踢爆長毛搶人飯碗，「（長毛）一DQ無
耐，廢陶就開我波，炒我，拎我份糧去養毛哥。」長毛之前就公
開批評「Kwan Buch Pearce」收錢唔做嘢，佢就反駁長毛「搵個
唔係理由嘅理由炒」，又問「唔做嘢佢個台日日有節目準時出
街？」

8月火燭 9月婚變 10月被炒
「Kwan Buch Pearce」仲講埋自己當時幾咁淒涼︰「我8月屋
企火燭，9月我同我老婆婚姻出問題，10月開刀炒我。係人係鬼
都唔係響個員工困難時候炒人啦。」
長期狙擊長毛嘅時事評論員王岸然（黃覺岸）當然把握機會，

喺fb公審長毛搶人飯碗一事，要求長毛同「花生台」交代。王岸
然之後又再出post（文）揶揄長毛「有何面目面對被你炒的舊朋
友」、「全部大有成就，叻過你靠乞啦」。

兩前助理「甩毛」反上位
有知情者「蕭強 」亦留言話，自己識兩個長毛前助理，最後
都不歡而散，但後來都喺其他反對派組織上位。王岸然又一唱一
和：「證明毛賊其人無眼光小氣（器）容不下人才，人才同他合
作被炒後反而事業大有成就，兩個被他炒的員工皆成現任尊貴區
議員。當然仲有個不得了的叻仔，性（姓）容（《輔仁媒體》總
編容樂其）架（㗎）。」 ■香港文匯報記者 何西

前排政圈一直傳緊張超雄唔
會喺後年立法會換屆選舉

排頭位，而會喺新界東幫工黨
主席、史上最「短命」區議員
郭永健抬轎，換言之就係告別
議會。
佢噚日證實唔會再參選，最
多只係幫郭永健抬轎，因為
「無人係不能夠取代」、「覺得
自己唔應該喺一個位太耐」
喎。

稱做議員不應為份糧
佢仲話自己雖然今年啱啱買
咗樓，唔做議員就要再搵過份
工供樓，跟手更加爆出呢句金
句：「做議員唔可以因為個入
息而做，呢個唔係一份工，如
果我因為經濟需要而做呢個崗
位，我就立即應該唔好做
嘞！」
咦？點解咁面善嘅呢句？點
解橫睇掂睇，都似係寸緊將後
生仔逐個踢出街工、兼且唔認
會幫佢口中嘅「接班人」黃潤
達抬轎嘅白頭忠，同埋死搲爛
搲都要搲返個議席、驚死無50
蚊開唔到飯嘅長毛嘅？
聽到張超雄暗寸長毛，經常
都喺facebook對住長毛隔空喊
話嘅「益友」「JoJo Wu」當
然爽皮啦：「毛哥，你為參選
而生存，仲成日叫人參選參
選。點睇你老友張超雄落×你

面，寸你為份糧而永續參
選？」
另一個「益友」「陳興旺」
就嚟招一石二鳥：「嗱！長毛
賊，呢鋪我撐你，唔通你走去
做看更咩。梁耀忠都永續參選
啦！佢得，你都得！」
親反對派嘅理大助理教授鍾

劍華亦都喺網媒寫咗篇文，除
咗大篇幅幫佢前同事張超雄講
好說話之外，居然仲寫咗段咁
嘅嘢：「不過，在適當時候退
下來，不再戀棧議員席位，確
實是『泛民主派』內一個長期
未能解決的問題。也確實有一
些『泛民主派』的代表，表現
出來胸襟之狹翳（隘）、目光
之短淺及對席位的戀棧，令人
失望之餘也搖頭嘆息，更是壞
了『泛民』大局。」
前街工「勞工組」成員王曉
君分享咗鍾劍華篇文，邊個唔
知你想借啲意寸你前老細白頭
忠吖？「Carrie Ching」就估計
白頭忠聽到有人叫佢讓位，一
定會爆出呢句：「我唔制呀！」

網民拒盡信話聽住先
不過，反對派講嘅嘢都係聽

住先。「Danny Tse」叫張超
雄真係走人先好講，「一陣唔
夠錢用，或『假難民』交唔到
數，又搵藉口連任。極不可
信。」

反對派愛棄權
三「鴿」拎三甲

反對派嘅投票
藝術，我哋真係識
條鐵咩？除咗公民
黨喺前年《醫生註
冊（修訂）條例草
案》二讀投晒贊
成、反對同棄權
票，好似啲球迷買
晒主客和之外，原
來自稱立場堅定嘅
民主黨，都係不遑
多讓㗎！有統計就
踢爆民主黨議員包
辦今個年度立法會
大會投棄權票比率最高嘅三甲，
順序為搶女人手機嘅許智Phone
（許智峯）、 咖啡廷（林卓廷）
同鄺神（鄺俊宇），其中許智
Phone平均10次投票就有超過三
次棄權，都咪話唔得人驚！民建
聯就喺facebook叫本身係作家嘅鄺
神，不如寫本書叫《數到三，就
放棄》，講吓棄權心得啦。

許智峯林卓廷鄺俊宇贏晒
有網媒摷返今個立法年度立法

會大會嘅記名表決記錄做統計，
發現投棄權票比率最高嘅議員係
許智Phone，喺157次投票之中投
咗58次棄權，比率達到36.9%。
跟住就係咖啡廷，佢投棄權票次
數比許智Phone多，有59次，但
由於佢投咗204次票，比率拉返埋
就係28.9%。
鄺神排第三，喺161次投票之中

投咗41次棄權，比率係25.5%。
另外，反對派喺缺席投票方面

嘅成績都幾「彪炳」㗎，工黨
「難民之父」張超雄喺258次記名
表決當中，有125次缺席，比率高
達48.4%，唔怪得之下屆唔做議員
啦。民主黨一嚿雲（黃碧雲）亦

都有116次缺席，比率係45%。
「榮登」棄權榜榜首嘅許智

Phone就辯稱，喺政府法案方面，
當佢認為政策方向正確但唔認同
落實手法，又或者當佢唔可以完
全認同或者完全唔認同議員議案
嘅時候，就會投棄權票，對榮登
榜首感到「意外」喎。
有大約 50次缺席投票嘅咖啡

廷，更加賴落去佢喺「一地兩
檢」條例草案審議嗰陣俾人趕離
場，搞到佢無得投廿幾次票，但
唔知咁同佢有得投票時投棄權票
有咩關係呢？

民記提議鄺神出書講心得
民建聯噚日喺facebook整咗張圖

抽民主黨水，形容係「三『鴿』
拎三甲」（見圖），又問鄺神會
唔會出返本書講棄權，「咁啱佢
排第三喎，不如書名就叫《數到
三，就放棄》啦。」點解民建聯
可以咁理直氣壯？皆因同一個統
計發現佢哋啲議員夠勤力，黃定
光同鄭泳舜只有一次缺席投票，
係咁多個議員當中最少，葛珮帆
就只有兩次，排尾三。

■香港文匯報記者 陳庭佳

香港文匯報訊（記者 鄭治
祖）民主黨「無限期押後」調查
該黨立法會議員許智峯強搶保安
局女EO（行政主任）手機一事，
但昨日卻高調與一名市民開記
招，聲稱該市民的同伴在一個月
前參加示威活動時「被建制陣營
示威者搶去手機」，而警方「拒絕
處理」云云。有立法會議員則批
評民主黨在如此「巧合」的時間
搞記招，完全是為了轉移視線，
以淡化「峯搶手機」的問題。

事發成個月才開記招
民主黨議員涂謹申昨日聯同市

民劉先生舉行記者會，聲稱劉在
上月14日參加反「一地兩檢」集
會時，同伴「被建制陣營示威者
襲擊」。劉於是拿起手機拍攝，
被對方搶走手機，一分鐘後才將
手機塞回劉的恤衫胸袋。
劉又聲言，現場有便衣警員目

睹事件，但未有上前阻止，惟有
自行致電報警，但警方一直不受
理云云。
涂謹申就稱，「搶手機」女子

有可能涉襲擊、偷竊等罪行，如
有刪去證據更可能涉妨礙司法公

正。

警方：經查列糾紛
警方回應事件指，上月14日晚

接獲一名姓劉男子報案，經調查
後相信事件不涉及刑事成分，列
作糾紛。
就報案人翌日要求跟進事件，

索取上述案件的資料，中區警區
現正按既定程序處理其要求，強
調警方對所有市民的報案均嚴肅
及認真處理，若有任何何人違
法，警方必定果斷執法。
民建聯立法會議員陳恒鑌質

疑，民主黨在立法會將就許智峯
搶手機事件進行調查之際，推出
一件上月中發生的「事件」出
來，似乎有點「巧合」。
他相信警隊的專業決定，如發

現有犯案成分的話，必定會採取
行動。
工聯會立法會議員何啟明批

評，民主黨此舉完全是轉移視
線，認為其最終的目的是想淡化
許智峯搶手機一事。
何啟明提到，許智峯在立法會

大樓內做出搶走他人財物的行
為，屬於嚴重事件，不能掩蓋。

控警拒理搶手機 鴿粉圖淡化峯搶

香港文匯報訊（記者 鄭治
祖）行政會議早前通過讓2000年6
月1日之後入職的「新制」公務
員，可選擇延長退休年齡5年至65
歲。立法會跟隨有關規定後，部
分「舊制」職員早前向行管會發
信，要求與「新制」職員看齊。
行管會昨日舉行閉門會議，決定
採取「中間落墨」方案，讓98名
屬非專業和輔助職級的基層「舊
制」職員，可選擇延長退休年齡5
年，預計有關決定將令政府未來
25年要多用逾6,800萬元公帑，即
平均每年多用逾270萬元。
目前立法會共有600多名職員，

有146名屬「舊制」職員，受到上
述的入職期「死線」影響。就有
關的退休安排，立法會行管會特
別成立專責小組，並由民建聯立
法會議員黃定光領導，早前諮詢
了職員意見，並在昨日舉行的閉

門會議上討論。據悉，委員圍繞
五大範圍進行討論，包括立法
會作為公營機構，必須要跟從政
府的延休政策；在政府定出的框
架下，行使立法會能採用的酌情
權；尊重受延休政策影響的員工
個人意願；平衡後晉員工的升遷
問題；及立法會相關財政承擔。
經討論後，行管會決定採取

「中間落墨」方案，即讓98名屬
非專業和輔助職級的基層「舊
制」職員，亦可選擇延長退休年
齡5年。
倘有關職員選擇延長退休年

齡，日後簽訂新合約時，須降一
個職級，但可獲取降級後的頂薪
點的薪金。
至於其他未能延長退休年齡的

「舊制」職員，有行管會委員
指，任何方案也可能引起不滿，
須作詳細解釋。

近百立會舊制職員准申延休

香港文匯報訊（記者 鄭治祖）自由黨立法
會議員昨日與特首林鄭月娥會面，表達對2019
年施政報告的期望。他們在會議上向政府提出
12項建議，涵蓋土地房屋、基礎建設、金融貿
易、醫療教育等方面。自由黨黨魁鍾國斌表示，
中美貿易戰陰霾未散，希望特區政府未雨綢繆，
推出措施支援和保障中小企，又建議政府成立
「土地及基建開發基金」，加快興建公營房屋和
基建，達至利民紓困。

晤林鄭就新施政報告獻策
鍾國斌，自由黨議員張宇人、易志明、邵家

輝昨日向林鄭月娥表達對施政報告的意見，整個
會面接近一小時。
面對近年樓價飆升和基層惡劣住屋環境的問
題，自由黨促請政府成立「土地及基建開發基
金」，用作填海及新開發企區的基建工程開支。
鍾國斌建議，政府每年可將財政盈餘的三成撥入
基金，無須通過財委會審批，加快撥款程序。

該黨又認為，政府應以破格思維，推出「先
基建，後建樓」的概念，及早推動和興建基建的
配套措施，如鐵路網絡，減少城市規劃委員會在
地區諮詢上遇到的阻力和反對聲音。
此外，他們建議放寬公私營房屋的供應比

例，由現時的六比四，增至七比三，並積極開發
新填海土地、郊野邊陲土地，以加快興建房屋。
本地產業發展方面，自由黨建議政府透過允

許長期的承租期、調低租金水平等，以支援舊有
產業持續發展。他們又特別指出政府可利用本港
時裝業的優勢，打造「香港可持續時裝發展中
心」。

促爭港人赴灣區優惠措施
自由黨並建議政府多重視醫療和教育問題。

他們指出病患者的醫療負擔十分大，建議醫管局
加快新藥審批的程序，降低藥物資助基金的審批
標準。在教育方面，他們建議將現時中小學的分
數評級改為等級評級，避免攀比分數，減輕學生

和家長的壓力。
為了迎接粵港澳大灣區的發展機遇，自由黨

冀特區政府努力向中央爭取更多優惠措施，如放
寬港人到內地投資、創業的限制，推動資金互
通、資歷互認，達至區內人才雙向流通，並且訂
立相關法規和檢測標準，避免雙重課稅等。

自由黨倡先基建後建屋解住難

■自由黨會見林鄭月娥，就2019年施政報告表
達意見。 香港文匯報記者鄭治祖 攝

香港文匯報訊（記者 鄭治祖）「青症雙
邪」梁頌恆、游蕙禎前年聯同助理衝擊立法會
會議廳，立法會行管會事後決定禁止梁、游兩
人及其13名助理進入立法會大樓。由於事隔
已經一年半，游蕙禎亦已就事件服刑完畢，有
反對派議員認為應取消13人的「禁足令」。
行管會昨日經討論後，決定先去信警方查詢該
13人有無任何相關控罪在身，如果沒有就可
以取消禁令。有議員認為，行管會有責任確保
有關人等不會危及立法會內其他人士的安全，
故最低限度應取得13人不會再衝擊議會的書面
承諾。
其中一名受「禁足令」限制的游蕙禎前助理
李宗澤，已轉投到公民黨郭家麒門下，早前李在

facebook上稱自己因選讀課程的需要，被安排到
郭家麒議員辦事處實習，但因「禁足令」被禁止
進入立法會，郭家麒就事件去信行管會「求
情」。
行管會昨日舉行閉門會議，其間討論到「禁

足令」一事。據悉，反對派議員指事件已過了一
年多，加上案件已完成法律程序，認為應取消
13人的「禁足令」。

行管會先查是否仍被控
有行管會議員指，稍後秘書處將向警方了

解，該13名被「禁足」者本身還有沒有相關控
罪，以免他們日後以「立法會都不追究」為借
口，質疑警方為何還提出檢控，從而逃避法律制

裁。
不過，部分議員對取消「禁足令」一事仍有

擔憂。行政會議成員、民建聯立法會議員張國鈞
認為，行管會最低限度應取得該13人的書面道
歉和承諾，保證日後不再衝擊立法會，才能解除
禁令，強調行管會有責任確保有關人等不會危及
立法會內其他人的安全。
立法會金融界議員陳振英建議，行管會應設

立「觀察期」，以確保有關人士不會再搞亂議會
秩序。
工聯會立法會議員郭偉強表示，事件已告一

段落，明白行管會欲給予年輕人一個「改過自
新」的機會，希望有關人士不要重施故技，否則
應加重懲罰，以維護議會的尊嚴。

若撤「禁足令」不衝立會是前提

■王岸然喺fb公審長毛搶人飯碗一事。
「On8 Channel - 王岸然頻道」fb截圖

■長毛「益友」「JoJo Wu」在fb寸爆
長毛想「永續參選」。「JoJo Wu」fb截圖


